
PODRŠKA FONDACIJI MOZAIK  
 
Mladi Bosne i Hercegovine su često zaboravljena 
kategorija postkonfliktnog društva, bez prilika da uspiju, 
lično i profesionalno. Osjećaj bespomoćnosti postaje srž 
njihovog identiteta. Generalno mladi predstavljaju najveću 
vrijednost jednog društva, ali i najosjetljiviju društvenu 
kategoriju.    

Jačanje građanskog angažmana i mobilizacija mladih je 
važan aspekt Programa saradnje Švicarske u Bosni i 
Hercegovini. Kao partnera u ovim nastojanjima 
Ambasada Švicarske u BiH prepoznala je Fondaciju 
Mozaik, koja kroz svoju 10-godišnju strategiju podržava 
aktivizam mladih u njihovim lokalnim zajednicama, kao i 
one koji se odluče okušati u poduzetničkim vodama i 

pokrenuti društveni biznis. Mladi se potiču da traže 
društveno inovativna i ekonomski održiva rješenja.  

U partnerstvu sa 52 općine, opštine ili grada i 15 privatnih i 
javnih finansijskih partnera, Mozaik je osigurao finansiranje 
omladinskih poduzetničkih projekata. Do marta 2023. 
godine, mladi će provesti 2.000 projekata kroz program 
Omladinske banke, a u Startup studiju će pokrenuti i  240 
društvenih i mikrobiznisa.  

U online zajednici za startup i filantropiju lonac.pro će 
okupiti preko 50.000 članova i članica te kreirati ekosistem 
podrške sa mnoštvom prilika za profesionalni uspjeh 
mladih. Uključivanje dijaspore u taj ekosistem podrške, 
kreiraće nove prilike i osigurati dodatne resurse, stvarajući 
sistemska, dugoročna i održiva rješenja za društveni i 
ekonomski prosperitet zajednica širom BiH. 

ŠVICARSKA ULAŽE U MLADE UZORE U 
BOSNI I HERCEGOVINI 
 

 

http://www.eda.admin.ch/bosnia-and-herzegovina
http://www.startupstudio.ba/
http://www.lonac.pro/


 

 

 

Uključivanjem tako velikog broja mladih u omladinske 
projekte unapređuju se njihove vještine i jača 
samopouzdanje. Uticaj mladih u njihovim lokalnim 
zajednicama raste, jer oni samostalno donose odluke o 
finansiranju projekata i mikrobiznisa, mentorišu svoje 
vršnjake i promoviraju prilike za njihov profesionalni 
razvoj. Same zajednice postaju osjetljivije na pitanja 
društvene pravde i uključenosti mladih. 

 

Sveobuhvatna podrška samozapošljavanju i 
zapošljavanju, kao i promocija društvenog preduzetništva, 
jača poslovni duh i spremnost mladih da se upuste u 
preduzetničke vode, što predstavlja značajan iskorak u 
percepciji mladih ljudi o mogućem karijernom putu. 
Stečena iskustva i naučene vještine osnažuju kapacitete 
mladih, čineći ih poželjnim kadrom na tržištu rada, što u 
konačnici poboljšava njihove životne uslove, poglede u 
budućnost, te razvoj i same zajednice u kojoj žive i rade. 

Ovakvom podrškom stvara se plejada uspješnih mladih 
ljudi koji postaju uzor vršnjacima i svojim primjerom 
dokazuju da se trud i rad isplate, kao i da postoji 
alternativa kada je odlazak iz zemlje u pitanju. 

 

SAŽETAK PROJEKTA: 

 

NAZIV:  

Mladi za promjene 

 

DOMENA: 

Ekonomija i zapošljavanje 

 

ZEMLJA / REGIJA:  

Bosna i Hercegovina 

 

IMPLEMENTIRAJUĆI PARTNER: 

Fondacija Mozaik 

 

PARTNERI: 

Lokalne zajednice, SIDA, privatne fondacije, Ministarstvo za 

ljudska prava i izbjeglice BiH, BH Futures Foundation, 

privatne kompanije. 

 

POLAZNA TAČKA / POZADINA: 

Mladi Bosne i Hercegovine su često zaboravljena kategorija 

post-konfliktnog društva bez prilika da uspiju, lično i 

profesionalno. Osjećaj bespomoćnosti često postaje srž 

njihovog identiteta. S druge strane mladi predstavljaju 

najveću vrijednost jednog društva, ali i najosjetljiviju 

društvenu kategoriju. Jačanje građanskog angažmana i 

mobilizacija mladih je važan aspekt Programa saradnje 

Švicarske u Bosni i Hercegovini  

 

CILJ PROJEKTA:  

Mladi Bosne i Hercegovine doprinose razvoju i prosperitetu 

svojih lokalnih zajednica. Postaju aktivni i angažirani članovi 

društva koji unapređuju svoj životni standard, pronalaze 

zaposlenje ili ga kreiraju.  

 

CILJNA GRUPA: 

Mladi BiH 

 

BUDŽET:  

CHF 5.155.000,00 

 

TRAJANJE:  

01.03.2019 - 28.02.2023. godine 

